
Uprava policĳe

Istražitelji Odjeljenja kriminalističke policĳe PU Tuzla
identifikovali počinioca koji je pucao iz vozila

 12.09.2025 

Istražitelji Odjeljenja kriminalističke policije Policijske uprave Tuzla su radeći na rasvjetljavanju događaja koji se
desio 01.09.2025. godine u popodnevnim satima u Ulici Bosne Srebrene u Tuzli, kada je nepoznati počinilac pucao
iz oružja (iz vozila u pokretu), su operativnim radom na terenu došli do saznanja o lokaciji vozila koje je korišteno
tom prilikom, a zatim i indicirali mogućeg počinioca događaja koji je postupajući tužilac Kantonalnog tužilaštva
Tuzlanskog kantona kvalifikovao kao krivično djelo Izazivanje opće opasnosti.

U cilju dokumentovanja i rasvjetljavanja navedenog događaja, postupajući po Naredbi Općinskog suda u Tuzli i pod
nadzorom postupajućeg tužioca Kantonalnog tužilaštva Tuzlanskog kantona, istražitelji Odjeljenja kriminalističke
policije PU Tuzla su dana 11.09.2025. godine izvršili pretresanje kuće, dvorišta i putničkih motornih vozila koje
koristi R.B, (1982) iz Tuzle, kao i lica R.B., kojom prilikom su pronađeni i privremeno oduzeti predmeti koji se
dovode u vezu sa izvršenjem   krivičnog djela Izazivanje opće opasnosti, a   koji će biti korišteni kao dokazi u
postupku, i to pištolj nepoznate marke sa drvenim rukohvatom, okvir za pištolj sa municijom (7 komada metaka) i
kutija sa sadržajem 8 komada metaka.

Nad licem R.B. je izvršena kriminalistička obrada, a prema uputama postupajućeg tužioca Kantonalnog tužilaštva
Tuzlanskog kantona, nakon potrebnih radnji dokazivanja, vještačenja i dr., protiv osumnjičenog R.B. (1982) iz Tuzle,
Kantonalnom tužilaštvu Tuzlanskog kantona biće dostavljen Izvještaj o počinjenom krivičnom djelu zbog postojanja
osnova sumnje da je počinio krivično djelo iz člana 323. stav 1. Krivičnog zakona Federacije Bosne i Hercegovine -
Izazivanje opće opasnosti.

